
 

 

 
 

 

 

1.ՊԱՏՄԱԿԱՆ ԱԿՆԱՐԿ 

 

Փամբակ բազմաբնակավայր համայնքը կազմավորվել է ՀՀ Ազգային ժողովի կողմից 2021 

թվականի սեպտեմբերի 24-ին ընդունված «ՀՀ Վարչատարածքային բաժանման մասին 

օրենքում փոփոխություններ և լրացումներ կատարելու մասին» ՀՀ օրենքի համաձայն։ 

Փամբակ համայնքի կազմում ընդգրկված բնակավայրերն են` գ․ Ազնվաձոր, գ․ 

Անտառամուտ, գ․ Արջուտ, գ․ Բազում, գ․ Դեբետ, գ․ Ձորագետ, գ․ Ձորագյուղ, գ․ 

Եղեգնուտ, գ․ Լեռնաջուր, գ․ Լեռնապատ, գ․ Մարգահովիտ, գ․ Քարաբերդ, գ․ 

Վահագնի, գ․ Վահագնաձոր և գ․ Փամբակ: 

 Համայնքի կենտրոն է հանդիսանում Փամբակ բնակավայրը:  

Լոռու մարզի Փամբակ համայնքի Ազնվաձոր գյուղը գտնվում է Հայաստանի Հանրապետության 

հյուսիսային,Լոռու մարզի հարավային մասում` Բազումի լեռնաշղթայի հարավահայաց լանջին: Գյուղը 

գտնվում է ծովի մակերեվույթից 1650մ բարձրության վրա։ 

Անտառամուտ գյուղը Լեռնային է գտնվում է ծովի մակերեվույթից 1300 մ  բարձրության վրա։ 

Արջուտ գյուղը գտնվում է ՀՀ հյուսիսային շրջանում` Լոռու մարզում, Վանաձոր քաղաքից 

հյուսիս-արևմուտք, ունի 3613.02 հա վարչական տարածք, որից գյուղատնտեսական նշանակության 

հողեր`3254.11 հա, բնակավայրերի հողեր`162.18 հա, արդյունաբերական հողեր` 61,07 հա, էներգետիկայի և 

տրանսպորտի հողեր` 11.73 հա, հատուկ պահպանության տարածքներ` 5,68 հա, հատուկ նշանակության 

հողեր` 0.79 հա /դպրոց/, անտառային հողեր` 111.70 հա, ջրային ֆոնդի հողեր` 5,59 հա: 

Բազում գյուղը  գտնվում է    Վանաձորից  1 կմ հյուսիս-արևմուտք՝ Բազումի լեռների հարավային 

լանջերին 

Դեբեդ գյուղը գտնվում է մարզկենտրոնից 30կմ հեռավորության վրա` Գյումրի-Բագրատաշեն մայրուղուց 

2.5կմ հեռավորության վրա:Համայնքը գտնվում է ծովի մակերեւույթից 980-1080մ բարձրության վրա: 

Եղեգնուտ գյուղը գտնվում է Հայաստանի հյուսիս-արևելյան կողմում, Լոռու մարզի Գուգարքի 

տարածաշրջանում: Հարևան է Վահագնի և Դեբետ գյուղերին: Մոտ է երկաթուղուն և Ալավերդի-Վանաձոր 

մայրուղուն: 

Լեռնապատ գյուղը գտնվում է Լոռու մարզում, Փամբակի լեռնաշղթայի լանջին, Երևան- Վանաձոր  

մայրուղուց  2 կմ արևմուտք , Վանաձոր-Սպիտակ մայրուղու 8-րդ կմ-ից ձախ` 2կմ հեռու: Համայնքը գտնվում 

է մարզի կենտրոնական մասում մարզկենտրոնին մոտ, հանրապետական նշանակության 

ավտոճանապարհին մոտ: Հեռավորությունը  Վանաձոր քաղաքից ավտոճանապարհով 15կմ է դեպի 

հյուսիս-արևմուտք: Համայնքի կենտրոնով հոսում է Լեռնաջուր գետը:  

Լեռնաջուր  գյուղը գտնվում է հանրապետության հյուսիսային մասում, ծովի մակերևույթից 1650-1730մ 

բարձրության վրա, Սանամ-Սյուրիցան և Փամբակ լեռնաշղթաների միջև, Վանաձոր-Սպիտակ միջպետական 

ճանապարհից 10կմ հեռավորության վրա, մարզկենտրոնից 25կմ դեպի հարավ-արևմուտք, սահմանակից է 

Լեռնապատ համայնքին: Համայնքի միջով հոսում է Լեռնաջուր գետը: 

Ձորագետ  գյուղը գտնվում  է  Լոռու  մարզի  հարավ-արևելյան  մասում  Ձորագետ գետի  հովտում:  

Աշխարհագրական  դիրքը  լեռնային  է: Կլիման բարեխառն է` հիմնականում կայուն  ձյունածածկով, ամռանը   

զով, ձմռանը` ցրտաշունչ:Պահպանված  անտառներում  հանդիպում են լորենի  հոնի,  ընկուզենի և այլն: 

Ձորագյուղ գյուղ գտնվում է  մարզկենտրոն Վանաձորից մոտ 18 կմ հյուսիս-արևելք։ Գյուղը 

տեղակայված է Ձորագետ և Փամբակ գետերի միախառնման անկյունում՝ Փամբակի ձախ կողմում, ծովի 

մակերևույթից 1250 մ բարձրության վրա 

Մարգահովիտ գյուղը գտնվում է ծովի մակարդակից 1760մ բարձրության վրա, հարավային կողմում 

բարձրանում է Փամբակի լեռնաշղթան` Թեժլեռ գագաթով, որի լանջերը ծածկված են սաղարթախիտ 

անտառներով ու ալպյան արոտավայրերով: Փամբակի լեռնաշղթայի Արխաշանի լեռնանցքով անցնում է 

Մարգահովիտ – Մեղրաձոր – Հրազդան ռազմաբանուկ ավտոխճուղին: Գյուղի հյուսիսային կողմով ձգվում է 

Գուգարաց լեռնաշղթան: 

Գյուղի մակերեսը  77.25կմ

Վահագնաձոր  գյուղը  գտնվում  է  Լոռու  մարզի  հարավ-արևելյան  մասում , Փամբակ գետի  հովտում:  

Աշխարհագրական  դիրքը  լեռնային  է, կլիման բարեխառն է` հիմնականում կայուն  ձյունածածկով, ամռանը   

զով  ձմռանը` ցրտաշունչ: Պահպանված անտառներում հանդիպում  են  լորենի , հոնի, ընկուզենի, կաղնի 

հացենի  և այլն:  

Վահագնի գյուղի աշխարհագրական դիրքը լեռնային է, ծովի մակարդակից գտնվում է 1000-1500 մ 

բարձրության վրա: Լոռու մարզի Վահագնի համայնքը գտնվում է մարզկենտրոն` Վանաձորից 21 կմ հյուսիս- 

արևելք ,Փամբակ գետի վերին հովտում,Վանաձոր– Ալավերդի մայրուղու ձախ կողմում:Համայնքն իր 

վարչական տարածքով սահմանակից է Ձորագյուղ, Անտռամուտ, Եղեգնուտ, Վահագնաձոր համայնքների 

վարչական տարածքներին:Համայնքին մոտ գտնվող երկաթուղային կայարաններն են` Վահագնաձոր - 5 կմ և 

Թումանայն - 7 կմ:Հարավային կողմով համայնքն իր վարչական տարածքով սահմանակից է նաև պետական 

ֆոնդի հողերին:  

Փամբակ գյուղը գտնվում է ծովի մակերևույթից 1249մ  բարձրության վրա, համարվում է նախալռնային 

գոտի։Հարևան համայնքներն են ՝ հյուսիս-արևելքից Վահագնաձոր գյուղը, հարավից Գուգարք բնկավայրը, 

հարավ-արևմուտքում՝ Քարաբերդ գյուղը։ Հյուսիսից պարուրված ՝ Բազումի լեռնաշղթայով, 

հարավ-արևելքով՝ Գուգարքի լեռնաշղթայով։ Համայնքով է անցնում Փամբակ գետը իր Գայլաձոր կիրճով 

Քարաբերդ գյուղը գտնվում է Վանաձոր քաղաքից 5կմ դեպի հյուսիս, բարձր լեռնային գոտում է, գտնվում է  

ծովի մակերևույթից 1530մ բարձրության վրա: 

